
чет тиллар институти; 

Саидова Камола Усканбаевна – фалсафа фанлари 
доктори, “Tashkent International University of 
Education” халқаро университети; 

Ҳошимхонов Мўмин – фалсафа фанлари доктори, 
доцент, Жиззах педагогика институти; 

Ўроқова Ойсулув Жамолиддиновна – фалсафа 
фанлари доктори, доцент, Андижон давлат 
тиббиёт институти, Ижтимоий-гуманитар 
фанлар кафедраси мудири; 

Носирходжаева Гулнора Абдукаххаровна – 

Республикаси Судьялар олий кенгаши 
ҳузуридаги Судьялар олий мактаби; 

Жўраев Шерзод Юлдашевич – юридик фанлар 

юридик университети; 

Ибрагимова Гулнора Хавазматовна – педагогика 

фанлари доктори, Иқтисодиёт ва педагогика 

педагогика фанлари бўйича фалсафа доктори 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com


6 

IJTIMOIY-GUMANITAR FANLARNING 
DOLZARB MUAMMOLARI 
4-jild, 3-maxsus son (May, 2024). -430 bet. 

MUNDARIJA 

07.00.00 – TARIX FANLARI 

Tillaxodjayeva Hurshida Djumavayevna 
TURKISTONDA OILA VA NIKOH MUNOSABATLARINUNG O’ZIGA XOS JIHATLARI VA ROSSIYA 
IMPERIYASI BOSQINIDAN KEYIN MINTAQADA YUZ BERGAN DEMOGRAFIK  
JARAYONLAR .....................................................................................................................................................  16-24 

A’zamova Mahliyo Panji qizi 
ARIYANAM VAYJA GEOGRAFIK NOM TARIXI  ......................................................................................  25-29 

Xo‘jageldiyev Ibodulla Mamaradjab o`g`li 
DEMOGRAFIK XAVF XATARNI PAYDO QILADIGAN SHART – SHAROIT VA OMILLAR  ........  30-34 

Norboyev Sarvar Qahramon o’g’li 
SUG‘D TARIXIY GEOGRAFIYASIGA DOIR MULOHAZALAR (AHAMONIYLAR DAVRI  
MISOLIDA)  .........................................................................................................................................................  35-39 

Boboqulov Oxunjon Axmat o‘g‘li 
O‘ZBEKISTON SSR NING AFRIKA DAVLATLARI BILAN ILMIY-TEXNIKAVIY  
HAMKORLIGI  ....................................................................................................................................................  40-44 

Салаев Ихтиёр Бахтиёрович 
ХОРАЗМ ИМОРАТСОЗЛИГИДА ҒИШТНИНГ ТАЙЁРЛАНИШ УСУЛЛАРИ  ...........................  45-49 

Бабажанова Дилрабо Ражаповна 
“ЁДГОРГА ЕТИШИНГ!” .................................................................................................................................  50-56 

Тўйчибоев Баходир Босимович, Абдуматов Алишер Ахматкулович 

АКАДЕМИК АБДУЛАҲАД МУҲАММАДЖОНОВ ФАОЛИЯТИДА МИЛЛИЙ ЎЗЛИКНИ АНГЛАШ 

МАСАЛАСИ  .......................................................................................................................................................  57-61 

Atavullayeva Shaxlo Musoyevna 

YANGI O’ZBEKISTON TARAQQIYOTIDA OMMAVIY AXBOROT VOSITALARINING ROLI ...... 62-66 

Xolliyev Azizbek Go‘zalovich 

ROSSIYA TASHQI IQTISODIY ALOQALARINING MOLIYAVIY JIHATLARI (XIX ASRNING OXIRGI 

CHORAGI - XX ASR BOSHI) ...........................................................................................................................  67-73 

08.00.00 – IQTISODIYOT FANLARI 

To‘yсhiyev Elnurjon Kosim o‘g‘li 

RIVOJLАNАYOTGАN MАMLАKАTLАRDА MOLIYАVIY XIZMАTLАRDАN FOYDАLАNISH 

IMKONIYАTLАRI: MIKROMOLIYАLАSHTIRISH, FINTEСH VА INNOVАTSION MOLIYАVIY 

MАHSULOTLАRNING ROLINI OSHIRISH  ...............................................................................................  74-79 

Зарипов Хуршид Закир ўғли  

ХОРАЗМ ВИЛОЯТИДА ИНСОН КАПИТАЛИНИНГ РИВОЖЛАНИШИ ВА УНДАН САМАРАЛИ 

ФОЙДАЛАНИШ ДАРАЖАСИНИ БАҲОЛАШ ЙЎЛЛАРИ  ...................................................................  80-86 

Pazildinov Muxiddin Maxammadin o‘g‘li 

O‘ZBEKISTONDA ELEKTRON TIJORATNING RIVOJLANISH TENDENSIYALARI  .................  87-100 

Aytiyeva Sevarа Аllaberdiyevna 

O‘ZBEKISTONDA KICHIK TADBIRKORLIK SUB’EKTLARI TOMONIDAN YUK TASHISH XIZMATI 

KO‘RSATISHNING TASHKILIY-IQTISODIY ASOSLARINI TAKOMILLASHTIRISH  ..............  101-104 

Isayev Atabek Djurabayevich 

MONETAR REJIMLARINING TURLARI VA O'ZBEKISTONNING INFLYATSION TARGETLASHGA 
O'TISHI  ..............................................................................................................................................  105-112 

Алиева Надирахон Абдумаликовна 

ИПАКЧИЛИК КОРХОНАЛАРНИНГ ИННОВАЦИОН ФАОЛИЯТИНИ БОШҚАРИШ 

ЖАРАЁНИНИ РИВОЖЛАНТИРИШ ИМКОНИЯТЛАРИ  ......................................................  113-120 

Ruziyev Zafar Ikramovich 
KAPITAL BOZORI INFRATUZILMASINI RIVOJLANTIRISH YO‘LLARI  ....................................  121-127 

Azizkulov Bakhtiyar, Saifullayev Sanjarbek 
RAQAMLI IQTISODIYOT SHAROITIDA DAVLATNING MOLIYAVIY – INVESTITSION SIYOSATI 

Аннотация. Ушбу мақолада XX – асрда Хоразм воҳаси қурилиш тизими (турар-жой ва монументал 
бинолар)да ишлатилган ғиштларнинг турлари, ўлчамлари, тайёрланиш усуллари ва босқичлари, 
шунингдек, уй-жой қурилишида ғишт билан боғлиқ одатлар ва инончлар ҳақида маълумот берилади.  

Калит сўзлар: Уй-жой, ҳомашё, ўлчам, пойдевор, қурилиш, лой, хом ғишт, пишган ғишт, қоришма, одат. 

Кириш. Ғишт – иморатсозликдаги муҳим ва асосий қурилиш ҳомашёлардан бири 

ҳисобланади. Бугунги кунга келиб, ушбу ҳомашёни ишлаб чиқариш жараёнида 

замонавий ускуналар ва илғор технологиялардан фойдаланилмоқда. Шунингдек, ихчам, 

ишончли ва ташиш учун қулай бўлган замонавий ғишт турларининг пайдо 

бўлаётганлигида ишлаб чиқариш жараёнига қаратилган юқори малакали 

ёндашувларнинг ўрнини ҳам алоҳида таъкидлаш жоиз. 

Бунгача бўлган даврда бу қурилиш материалининг тайёрланиши ва у билан 

боғлиқ жараёнлар жуда содда кўринишда бўлишига қарамасдан, юқори мустаҳкамликка 

эга чидамли маҳсулот яратилган. Ушбу мақолада XIX-XX асрларда Хоразм воҳаси 

қурилиш тизими (турар-жой ва монументал бинолар)да ишлатилган ғиштларнинг 

турлари, ўлчамлари, тайёрланиш усуллари ва босқичлари, шунингдек, уй-жой 

қурилишида ғишт билан боғлиқ одатлар ва инончлар ҳақида маълумот берилади.  

Адабиётлар таҳлили ва методология. Мавзу доирасида бир қатор маҳаллий ва 

хорижий олимларнинг асарлари ва мавзуга оид мақолалари ўрганилди ва таҳлил 

қилинди. Жумладан, Н.Отажонов ўзининг “Ҳаёт сабоқлари” китобидаги хотираларида 

https://doi.org/10.47390/SPR1342V4I5Y2024N06

XX асрнинг 60-70 йилларида воҳа иморатсозлигида ғиштдан фойдаланиш ва унинг 

тайёрланиш услублари ҳақида жуда муҳим маълумотлар бериб ўтган. 

Хива наққошлик мактабининг энг йирик вакилларидан бири бўлган А.Болтаев ўз 

эсдаликларини қайд этиб борган дафтарларида воҳа иморатсозлигида ғишткорлик 

санъати ва ундаги устоз-шогирд муносабатлари ҳақида тўхталиб ўтган. 

Д.Бобожонов ва М.Абдуллаевларнинг “Хоразм амалий санъат усталари” номли 

китобидаги воҳанинг энг машҳур ва моҳир ғишт терувчи усталари ва уларнинг ғиштга 

ишлов бериш усуллари ҳақидаги маълумотлари қимматли манба ҳисобланади. 

Шунингдек, хорижлик (рус) тадқиқотчилар А.Калмыков ва А.Н.Жилинанинг мавзу 

доирасидаги мақолаларида келтирилган маълумотлар мавзуни илмий томондан янада 

бойишига хизмат қилди. 

Воҳада истиқомат қилувчи қурувчи усталардан ёзиб олинган ахборотларда ва 

маҳаллий олимлар К.Шаниязов ва Х.Исмаиловларнинг “ХIХ-ХХ-асрларда ўзбекларнинг 

моддий маданияти ҳақида этнографик очерклар” номли илмий мақоласидаги 

маълумотлар мавзуни этнографик жиҳатдан таҳлил қилишимиз учун асос бўлди. 

Методология. Мавзуни ёритиш давомида илмий тадқиқотнинг умумэътироф 

этган бир нечта услублари, жумладан маълумотларнинг таҳлили қиёсий таҳлил, синтез, 

шахсий кузатув, шунингдек эмпирик билим эгалари респондентлар маълумотларини 

ҳамда дала материалларини тасниф, тадқиқ ва талқин қилиш усулларидан 

фойдаланилди. 

Муҳокама. Қадим-қадимдан ғишт ва у билан боғлиқ ишлар меъморчиликнинг 

ажралмас қисми бўлиб келган. Қурувчи усталар ҳам шогирдларга аввало, 

ғишткорликдан таълим берганлар. Бу соҳани пухта эгалламаган шогирд, мукаммал 

билимга эга эмас деб ҳисобланган. Ғишт терувчи усталар дилкор дейилган [5; Б.35]. XIX-

XX асрларда Хоразмнинг энг машҳур ғишт пиширувчи ва терувчи дилкор усталари 

Бобожон хумбуз, Матёз бола, Хасан пирсиён, Қурёз Бобожон ва бошқалар бўлишган. 

Ушбу усталар 1911-1913 йилларда Исфандиёрхон (1910-1918) томонидан чет эллик 

меҳмонларни қабул қилиш мақсадида қурилган Нуруллабой саройини янги услубда 

қайта таъмирлаш ишларида фаол қатнашганлар. Сарой қабулхонаси учун алоҳида 

пишган ғиштлар тайёрланган. Ғиштнинг лойи шаҳар ёнидаги Аваз Дунак* қишлоғидан 

келтирилиб, махсус ишлов берилиб, 4 та хумбузда пиширилган [6; Б.54]. Шунингдек, XX 

аср охирларида Хивада шаҳар ва қишлоқлардаги турар жойлар қурилишида 

ишлатиладиган пишган ғиштларни ишлаб чиқарувчи олтита завод фаолият юритган [7; 

С.33]. 

XIX асрнинг охири XX аср бошларида квадрат шаклдаги пишган ғиштлар кенг 

тарқала бошлади. Асосан монументал бинолар (масжид, мадраса ва ҳаммомлар) ва 

бадавлат оилаларнинг турар жойлари қурилиши (пол ётқизиш, айвон карнизлари ва 

бошқалар)да ишлатилган ушбу ғиштларнинг шакли ва ўлчами жуда хилма-хил бўлган. 

Камбағал оилалар фақатгина уйларининг пойдеворини қуришда бундай ғиштдан 

фойдаланишган [1; С.27]. XX аср бошларида Хивада бўлган рус ҳарбийси А.Калмыков ўз 

эсдаликларида ушбу ҳолатни қуйидагича таърифлайди: “Пишган ғишт жуда кам. У 

фақатгина уй пойдевори, остонаси ва устунларнинг тагини қурилишда ишлатилади” [2; 

С.151]. 

 
* Аваз Дунак – Хива шаҳрининг шимоли - ғарбидаги қишлоқ. 

XX асрнинг 60-70 йилларида воҳа иморатсозлигида ғиштдан фойдаланиш ва 

унинг тайёрланиш услубларини Нодир Отажонов ўз эсдаликларида шундай 

хотирлайди: “У пайтларда ғишт заводлари жуда кам эди. Асосан ғиштлар оддий – ер 

хумбуз*ларида пиширилар эди. Пишган ғиштлардан, асосан уйларнинг пойдеворлари 

қилинар эди, холос. У даврларда пойдеворни бетон қоришмаларидан қуйиш камдан-кам 

учрар, жуда эпчил оилалар пишган ғиштдан қилар эди. Қишлоқ жойларида пойдевор 

ҳам лойдан қилиниб, екан* ётқизилиб, унинг устидан пахса қилинар эди. Биз ҳам ер 

участкаси олганимиздан кейин, шу ернинг тупроғидан фойдаланиб, биринчн галда хом 

ғишт қуйишга киришганмиз. 1000 дона ғиштни қуйиб, саржин қилиб, тахлаб бериш 5 

сўмдан бошланиб, талаб кўпайгандан кейин 15 сўмгача етган эди. Ҳозирги гилам 

комбинати ҳудудида катта ғишт заводи бор эди. Ғишт кўмир ёқиб пиширилар, газ йўқ 

эди. Хумбузларда эса кўмирнинг майдаси ёки екан ёқиларди. Екан ёқилиб пишган ғишт 

жуда пишиқ бўларди, аммо қиммат турарди” [3; Б.12-13]. 

Бундай мустаҳкам ва пишиқ ғиштларни тайёрлаш жараёнида қамишнинг 

аҳамияти жуда муҳим эканлиги тўғрисидаги ахборотчи Ҳ.Маткаримов томонидан 

берилган қуйидаги маълумотлар жуда қимматлидир: “Қамиш – хумбузларда кучли 

иссиқлик ҳосил қилувчи ва оловни кучайтириб берувчи асосий ҳомашё ҳисобланган. 

Ушбу ўсимлик танасидаги майда бўшлиқлар ичида тўпланиб қолувчи ҳаво табиий 

кислород вазифасини бажариб, хумдондаги босимни оширган. Натижада олов 

қаттиқроқ ёнган. Шу сабабли, қамиш ёқиб пиширилган ғиштлар ва кулолчилик 

буюмлари нисбатан мустаҳкам ва қиммат бўлган. Қамишнинг ушбу ҳусусиятларидан 

яхши хабардор бўлган ўз даврининг моҳир дилкор усталар ундан самарали фойдалана 

олишган” [4]. 

Бу даврда уй-жой қурилишида пишиқ ғишт билан бир қаторда асосан хом 

ғиштдан ҳам бирдек фойдаланилган. Хом ғишт тайёрлаш учун махсус билим ва малака 

талаб қилинмаган. Бундай ғиштлар қурилиш бошлаган хонадон эркаклари томонидан 

тайёрланган бўлиб, жараён қуйидагича бўлган: Ғишт қуйиш учун катта текис майдон 

танлаб олинган ва оддий тоза соз тупроқдан лой тайёрланган. Хом ғиштларнинг 

ўлчамлари ҳам аниқ белгиланмаган бўлиб, улар асосан девор қалинлигига мослаб 

олинган. Асосий ўлчам пишган ғишт каби 25х12х6,5 см бўлган. Ғиштлар ёғоч тахта ва 

фанердан ясалган 2, 3 ва 4 ғиштга мўлжалланган махсус қолипларда қуйидаги тартибда 

қуйилган. Лой бўлаги қолип хонасига куч билан урилади ва зичланади. Устки ортиқча 

қисми сидириб олинади. Қолипларга жойланган лой очиқ текис майдонга олиб бориб 

ағдарилади. Қолип бўшатилгач, лой ёпишиб қолмаслиги учун қолипга қум сепиб 

олинади ва аввалги жараён такрорланаверади. Ётқизилган ғишт 1-2 кундан сўнг 

ёнбошлатиб қўйилади ва 3-7 кун қуритилади. Хом ғишт баҳордан ёзгача қуйилса, уни 

яхшилаб қуритиб ишлатиш имкони бўлади. Сифатли тайёрланиб, қуритилган хом ғишт 

1,5-2 метр баландликдан ташланса ҳам синмайди, болтада яхши қирқилади ва 1-2 сутка 

давомида сувда ивиб кетмайди. Ғиштнинг мустаҳкамлигини ошириш учун лойга 5-10 см 

узунликдаги сомон ёки бошқа толали тўлдиргич, қум, қипиқ ва шу каби қўшимчалар 

қўшилган [8; Б.95-96]. Шунингдек, кўмир аралаштирилиб, озгина хумбузга солиб 

пишириб олишган. Бундай ғиштлар асосан уйнинг пойдеворларига ишлатилган. 

 
* Хумбуз – хумдон, сопол буюмларни пиширадиган печ. 
* Екан – кўл (сув)да ўсадиган қамишсимон ўсимлик. Ушбу ўсимликнинг қуритилган шакли ишлатилган. 

Ўрта Осиёда хом ғиштнинг икки хил, квадрат ва тўртбурчак тури мавжуд бўлган. 

Қадимги даврда ғиштлар одатда квадрат шаклда ясалган бўлиб, халқ орасида мусулмон 

ғишти номи билан юритилган. Тўртбурчак ғиштлар девор кўтариш учун, квадрат 

ғиштлар эса синч деворлар орасини тўлдириш учун қулай бўлган [9; С.27]. Ғишт 

горизонтал қаторлаб терилган. Одатда ғиштли деворлар терилишига қараб, бир ғишт, 

бир ярим ғишт, икки ғишт, икки ярим ғишт каби турларга бўлинган.  

Воҳада уй-жой қурилишида бир қатор урф-одат ва маросимлар ўтказиб келинган 

бўлиб, бундай маросимлар иншоотга пойдевор қўйишдан бошлаб, то нураб бузилгунга 

қадар ўтказилган. Жумладан, уй қурилиши бошланишидан олдин, уйнинг пойдеворига 

дастлабки ғиштни қўйиш учун ёши улуғ кекса ва тажрибали кишилар таклиф қилинган. 

Бу ёши катталарга бўлган юксак ҳурмат ва эҳтиромнинг ўзига ҳос кўриниши бўлиши 

билан бирга, қурилаётган уйнинг умри узоқ ва бошланаётган қурилиш ишлари ҳайрли 

бўлишига ишонч мужассам бўлган. 

Шунингдек, воҳа қурувчи усталари ҳар қандай қурилиш ишларида уйнинг қибла 

томонини олдинга олишган. Уй қуриладиган майдонни белгилаш, пойдевор қуриш, 

дастлабки ғиштни қўйиб девор териш каби ишлар албатта “қибла” томондан 

бошлашган. Жумладан, ғиштдан қурилаётган уйларда биринчи ғишт “қибла” томон ўнг 

бурчакка қўйилган. Бурчакнинг бир тарафига улли ярим (чордана ғишт), иккинчи 

тарафига бутун ғишт қўйилган. Бу ғишт шўп* ларининг бир-бирига тўғри келиб 

қолмаслигини таъминлаган. Пишган ғиштдан терилган деворлар учун ганч 

қоришмасидан, хом ғишт учун оддий лой қоришмасидан фойдаланишган. Уй 

фундаменти қурилгач, устига 3 ёки 5 қатор пишган ғиштдан қўшимча пойдевор сўқил* 

юрилган. Бунда ғиштларнинг қатори албатта тоқ (3 ёки 5 қатор) қилиб терилган. Воҳа 

аҳолисининг қарашларига кўра, бу жиҳат уй томини ёпишдаги тоқ қилиб қўйиладиган 

ёғоч (болор)лар билан бевосита боғлиқ. Яъни уйнинг пойдевори ва томига 

ишлатиладиган қурилиш маҳсулотларининг сони тоқ бўлиши инобатга олинган.  

Натижалар. Мақолада ғиштлар уларнинг турлари, ўлчамлари, уларнинг 

ишлатиш мақсадлари ва ғишт тайёрлашнинг анъанавий ва замонавий усуллари 

таққослаш орқали таҳлил қилинди. Таҳлил натижалари шуни кўрсатадики, бугунги 

келиб воҳа иморатсозлигида ғишт тайёрлашнинг анъанавий ва содда кўринишлари 

деярли унитилган. Ғишт ишлаб чиқариш жараёнига замонавий технологияларнинг 

кириб келиши натижасида ихчам, енгил ва ташиш учун қулай бўлган ғишт турларининг 

пайдо бўлиши бунинг асосий сабабларидан биридир. Шунингдек, уй-жой қурилишида 

ғишт билан боғлиқ иримлар, одатлар ва маросимлар ҳам мавжуд бўлганки, бунга воҳа 

аҳолиси қатъий амал қилишган. Бу одатлар ҳам бугунги кунда деярли унитилиш 

даражасига келиб қолган.  

Хулоса. Хулоса қилиб айтганда, Хоразм халқ меъморлари ғишт билан ишлаш 

техникасини моҳирона эгаллашган ва ғиштнинг қурилишдаги катта бадиий 

имкониятларини ўз ишларида кўрсата олганлар. Бугунги кунда уй-жой қурилиш 

ишлари тобора янги тамойил ва меъёрлар асосида шунингдек, замонавий 

технологиялар ва энг янги қурилиш материаллари ёрдамида амалга оширилмоқда. 

Иморатсозлик ишларида эса ғишт ўз аҳамиятини йўқотмасдан, энг муҳим қурилиш 

 
* Шўп – икки ғишт орасидаги орасидаги очиқ жой, чок. 
* Сўқил – уй пойдеворининг устидан пишиқ ғиштдан 3-5 қатор қилиб териладиган қўшимча пойдевор. 

ҳомашёси сифатидаги ўрнини сақлаб қолмоқда. Кейинги йилларда ғиштнинг силикат, 

шлокоблок, пенаблок, газоблок каби турлари пайдо бўлганлиги ва улардан қурилиш 

ишларида хом ва пишган ғишт билан бир қаторда самарали фойдаланилаётганлиги 

фикримизнинг яққол тасдиғидир. 

